
DEDDF GWASANAETHAU CYMDEITHASOL A LLESIANT (CYMRU)
ASTUDIAETH ACHOS

Bryn
Mae Bryn yn 53 oed ac yn ddiweddar cafodd ei ddedfrydu i bum mlynedd o garchar am dwyll difrifol a chael ei erlyn am sgiâm ar-lein yn ymwneud ag yswiriant. 
Mae Bryn yn sengl, does ganddo ddim plant a bu’n byw gyda’i fam, 78 oed, ar adeg y drosedd oherwydd ei anableddau corfforol. Mae Bryn yn dioddef o gyflwr dirywiol y cyhyrau ac felly’n ddibynnol ar gadair olwyn. Tra’n byw adre, roedd Bryn yn derbyn taliadau uniongyrchol i’w gynorthwyo gydag ymolchi, bathio a gwisgo. Defnyddiodd Bryn ei daliadau uniongyrchol i gyflogi cynorthwyydd a fyddai’n ymweld ag e yn y bore a gyda’r nos bum gwaith yr wythnos. Byddai modryb oedd yn byw yn agos yn cynorthwyo Bryn ddau ddiwrnod yr wythnos a hefyd yn darparu help ymarferol i’w fam yng nghartref y teulu. Roedd Bryn yn berson cymdeithasol a byddai’n yfed yn y dafarn leol gyda’i ffrindiau. Byddai’n mwynhau cymryd rhan yng nghwis misol y dafarn.  
Doedd Bryn ddim wedi dioddef o broblemau iechyd meddwl yn y gorffennol a bu’n berson cymdeithasol erioed ond ers iddo fod o flaen llys mae wedi bod yn isel ei ysbryd ac wedi encilio a mynd yn unig yn gymdeithasol. Bu ar fechniaeth cyn ei ddedfryd a bu o dab straen mawr yng nghelloedd y llys. Nodwyd hyn ar y broses sgrinio iechyd wrth iddo gael ei dderbyn i’r carchar. Nododd y broses sgrinio hefyd y feddyginiaeth roedd Bryn yn ei gymryd ar gyfer ei bwysau gwaed uchel ac ar gyfer lleddfu poen.
[bookmark: _GoBack]Nododd adroddiad sefydlu’r carchar ei fod yn bryderus sut y byddai’n ymdopi â’i anabledd tra yn y carchar. Wrth gwblhau’r Adroddiad Cyn y Ddedfryd derbyniodd y Gwasanaeth Prawf Cenedlaethol gopi o gynllun gofal a chymorth Bryn ac maen nhw wedi rhannu hyn gyda’r Llys a’r ystad ddiogeledd.

A ddylid ail-asesu cynllun gofal a chymorth Bryn? 
Pa gamau rhaid i’r awdurdod lleol eu gweithredu nesaf? 

